
2․ ՆԵՐԱԾԱԿԱՆ ՄԱՍ
	Հաշվեքննության հիմքը
	
	ՀՀ հաշվեքննիչ պալատի 2022թ. նոյեմբերի 24-ի ՀՀ հաշվեքննիչ պալատի 2023թ. գործունեության ծրագիրը հաստատելու մասին թիվ 224-L որոշման առաջին մասի 7-րդ կետով սահմանվածի կատարումն ապահովելու նպատակաով ընդունված ՀՀ կրթության, գիտության, մշակույթի և սպորտի նախարարությունում 2023թ. պետական բյուջեի երեք ամիսների կատարման հաշվեքննության առաջադրանքը հաստատելու մասին Հաշվեքննիչ պալատի 2023թ. ապրիլի 25-ի թիվ 57-Ա որոշում:



	Հաշվեքննության օբյեկտը
	
	ՀՀ կրթության, գիտության, մշակույթի և սպորտի նախարարություն: 

	Հաշվեքննության առարկան
	
	2022թ. պետական բյուջեի մուտքերի ձևավորման և ելքերի իրականացման կանոնակարգված գործունեություն:

	Հաշվեքննության առարկայի չափանիշները
	
	Բյուջետային համակարգի մասին ՀՀ օրենք, Կրթության մասին ՀՀ օրենք, Հանրակրթության մասին ՀՀ օրենք, ՀՀ կառավարության 2022թ. դեկտեմբերի 29-ի ՀՀ 2023թ. պետական բյուջեի կատարումն ապահովող միջոցառումների մասին թիվ 2111-Ն որոշում, ՀՀ կառավարության 2003թ. դեկտեմբերի 24-ի ՀՀ պետական բյուջեից իրավաբանական անձանց սուբսիդիաների և դրամաշնորհների հատկացման կարգը հաստատելու մասին թիվ 1937 որոշում, ՀՀ կառավարության 2018թ․ օգոստոսի 2-ի թիվ 878-Ն որոշում, ՀՀ ֆինանսների և էկոնոմիկայի նախարարի 2007թ. հունվարի 9-ի թիվ 5-Ն հրաման և այլ վերաբերելի մի շարք իրավական ակտեր:



	Հաշվեքննությունն ընդգրկող ժամանակաշրջանը
	
	2023թ. հունվարի 1-ից մինչև մարտի 31-ը ներառյալ։



	Հաշվեքննության կատարման ժամկետը
	
	2023թ. մայիսի 2-ից մինչև 2023թ. հուլիսի 31-ը։ 



	Հաշվեքննության մեթոդաբանությունը
	
	Հաշվեքննությունն իրականացվել է Հաշվեքննիչ պալատի մասին ՀՀ օրենքի, Հաշվեքննիչ պալատի ֆինանսական և համապատասխանության հաշվեքննության մեթոդաբանությունների, ՀՀ պետական բյուջեի երեք, վեց, ինն ամիսների և տարեկան կատարման հաշվեքննության ուղեցույցի համաձայն։

Իրականացվել է ֆինանսական և համապատասխանության հաշվեքննություն, որի ընթացքում կիրառվել են զննում, դիտարկում, հարցում, արտաքին հաստատում, վերլուծական ընթացակարգ, վերահաշվարկ և վերակատարում ընթացակարգերը։



	Հաշվեքննությունն իրականացրած կառուցվածքային ստորաբաժանում
	
	Հաշվեքննությունն իրականացվել է ՀՀ հաշվեքննիչ պալատի յոթերորդ վարչության կողմից, որի աշխատանքները համակարգել է Հաշվեքննիչ պալատի անդամ Գագիկ Բարսեղյանը։


3․ ՀԱՊԱՎՈՒՄՆԵՐ
ՀՀ 


Հայաստանի Հանրապետություն

ՀՊ


Հաշվեքննիչ պալատ
ԿԳՄՍՆ

Կրթության, գիտության, մշակույթի և սպորտի  նախարարություն

ՓԲԸ


Փակ բաժնետիրական ընկերություն

ՊՈԱԿ

Պետական ոչ առևտրային կազմակերպություն

ՏՄԱԿ


Տարածքային մանկավարժահոգեբանական աջակցության 




կենտրոն

ՀՄԿ


Հանրապետական մանկավարժական կենտրոն
4․ ԱՄՓՈՓԱԳԻՐ

Նախարարությանը՝ որպես բյուջետային հատկացումների ստորադաս կարգադրիչ (միջոցառումների կատարող), ՀՀ 2023 թվականի պետական բյուջեով 21 ծրագրի իրականացման համար հատկացվել է 91,603,570.2 հազ.դրամ, տարեկան ճշտված պլանը կազմել է 93,167,873.7 հազ. դրամ։ 2023թ. առաջին եռամսյակի համամասնությամբ ճշտված պլանը կազմել է 17,703,139.3 հազ. դրամ, դրամարկղային ծախսը՝ 14,837,415.3 հազ․ դրամ, կատարողականը` 83.8%։
Հաշվեքննությամբ արձանագրված առավել ուշագրավ փաստերից են՝  
· ՀՀ կառավարության կողմից կրթության ոլորտի ծախսերի հաշվարկային նորմատիվների սահմանված չլինելը,
· Հանրապետական մանկավարժահոգեբանական աջակցության կենտրոնի (այսուհետ՝ ՀՄԿ) ֆինանսավորման կարգի հաստատված չլինելը։
5. ՀԱՇՎԵՔՆՆՈՒԹՅԱՆ ՀԻՄՆԱԿԱՆ ԱՐԴՅՈՒՆՔՆԵՐ

Հաշվեքննությունն իրականացնելու նպատակով 01.06.2023թ. թիվ ՀՊԵ/01/462-2023 և 15.06.2023թ. թիվ ՀՊԵ/01/493-2023 գրություններով Նախարարությունից Հաշվեքննիչ պալատի մասին ՀՀ օրենքի 38-րդ հոդվածի 3-րդ մասի 2-րդ կետի համաձայն հայցվել է տեղեկատվություն, որին ի պատասխան ստացված տեղեկատվությունը հիմնականում բավարար է եղել հաշվեքննությունն իրականացնելու համար։

Հաշվեքննության ընթացքում կազմված արձանագրությունը 11․07․2023թ․ թիվ ՀՊԵ/01/540-2023 գրությամբ ներկայացվել է հաշվեքննվող օբյեկտի ղեկավարին՝ ստորագրելու կամ կազմված հաշվեքննության արձանագրությունում նշված անհամապատասխանությունների կամ խեղաթյուրումների, ինչպես նաև այլ տեղեկատվության վերաբերյալ առարկություններ և բացատրություններ ներկայացնելու համար։ Հաշվեքննության օբյեկտից, սահմանված ժամկետում, ստացվել է վերջինիս առարկություններն ու բացատրությունները, որոնք ներկայացված են ընթացիկ եզրակացությունում։
Արձանագրված անհամապատասխանություններն ու այլ փաստերը նկարագրված են սույն ընթացիկ եզրակացության 7-րդ և 8-րդ բաժիններում։

6․ ՀԱՇՎԵՔՆՆՈՒԹՅԱՆ ՕԲՅԵԿՏԻ ՖԻՆԱՆՍԱԿԱՆ ՑՈՒՑԱՆԻՇՆԵՐ

Աղյուսակ 1

ՀՀ կրթության, գիտության, մշակույթի և սպորտի նախարարության

2023թ. պետական բյուջեի երեք ամիսների հինական ֆինանսական ցուցանիշները 

հազ.դրամ

	Ծրագրի դասակարգիչ
	Ծրագրի անվանում
	Տարեկան պլան
	Տարեկան ճշտված պլան
	Հաշվետու ժամ․ պլան
	Հաշվետու ժամ․ ճշտված պլան
	Փաստ
	Փաստացի ծախս

	
	ԸՆԴԱՄԵՆԸ
	91,603,570.2
	93,167,873.7
	16,986,996.0
	17,703,139.3
	14,837,415.3
	15,100,228.8

	1091
	Հանրային իրազեկում
	566,206.5
	566,206.5
	141,551.5
	141,551.5
	141,551.5
	139,888.7

	1041
	Մեծ նվաճումների սպորտ
	4,785,250.7
	5,004,697.2
	2,088,278.3
	2,307,724.8
	1,064,732.6
	1,057,293.5

	1045
	Նախնական (արհեստագործական) և միջին մասնագիտական կրթություն
	11,952,210.8
	11,952,210.8
	2,178,187.3
	2,178,187.3
	2,129,190.7
	2,484,669.5

	1056
	Կինեմատոգրաֆիայի ծրագիր
	849,723.3
	849,723.3
	224,503.1
	224,503.1
	69,648.0
	59,673.1

	1075
	Մշակութային ժառանգության ծրագիր
	3,339,995.5
	3,339,995.5
	502,390.9
	502,390.9
	459,574.8
	452,107.3

	1111
	Բարձրագույն և հետբուհական մասնագիտական կրթության ծրագիր
	12,891,542.9
	12,891,542.9
	2,553,948.6
	2,553,948.6
	2,553,356.0
	2,567,259.9

	1115
	Երիտասարդության ծրագիր
	2,230,353.7
	2,230,353.7
	617,590.6
	617,590.6
	537,952.8
	167,982.5

	1124
	Գրահրատարակչության և գրադարանների ծրագիր
	1,726,259.7
	1,726,259.7
	367,448.2
	367,448.2
	330,141.7
	333,830.4

	1130
	Կրթության, գիտության, մշակույթի և սպորտի  բնագավառի   պետական քաղաքականության մշակում, ծրագրերի համակարգում և մոնիտորինգ
	2,025,936.7
	2,028,979.2
	380,742.2
	383,784.7
	321,367.6
	429,851.2

	1146
	Հանրակրթության ծրագիր
	24,043,857.0
	24,043,857.0
	3,556,493.5
	3,556,493.5
	3,369,946.5
	3,948,440.0

	1148
	Արտադպրոցական դաստիարակության ծրագիր
	5,629,980.7
	5,625,119.5
	792,157.6
	787,296.4
	672,202.2
	746,736.7

	1163
	Մասսայական սպորտ
	336,259.5
	336,259.5
	27,196.1
	27,196.1
	2,000.0
	15,999.0

	1168
	Արվեստների ծրագիր
	8,456,989.9
	8,745,873.4
	1,923,159.4
	2,212,042.9
	1,739,974.6
	1,399,575.4

	1183
	Ապահով դպրոց
	1,209,623.6
	1,209,623.6
	-
	-
	-
	30,333.4

	1192
	Կրթության որակի ապահովում
	6,004,502.6
	6,044,502.8
	634,983.7
	674,983.7
	487,753.2
	359,313.3

	1193
	Համընդհանուր ներառական կրթության համակարգի ներդրում
	4,278,516.4
	4,278,516.4
	774,110.8
	774,110.8
	768,710.8
	684,741.1

	1196
	Մարզերի մշակութային զարգացման ծրագիր
	45,868.5
	45,868.5
	9,173.7
	9,173.7
	9,173.7
	9,859.5

	1198
	Մշակութային և գեղագիտական դաստիարակության ծրագիր
	85,536.2
	85,536.2
	13,359.0
	13,359.0
	13,359.0
	-

	1215
	Կրթության, մշակույթի և սպորտի ոլորտներում միջազգային և սփյուռքի հետ համագործակցության զարգացում
	341,308.5
	341,308.5
	59,102.0
	59,102.0
	24,160.1
	24,788.8

	1227
	Կրթության ոլորտում տեղեկատվական և հաղորդակցական տեխնոլոգիաների ներդրում
	803,647.5
	803,647.5
	142,619.5
	142,619.5
	142,619.5
	182,065.4

	1015
	Սոցիալական փաթեթների ապահովում
	-
	1,017,792.0
	-
	169,632.0
	-
	5,820.0


7. ԱՆՀԱՄԱՊԱՏԱՍԽԱՆՈՒԹՅՈՒՆՆԵՐԻ ՎԵՐԱԲԵՐՅԱԼ ԳՐԱՌՈՒՄՆԵՐ

Ընդհանուր հանրակրթություն, Մասնագիտացված հանրակրթություն և Հատուկ հանրակրթություն ծրագրերի շրջանակներում Նախարարության և ուսումնական հաստատությունների միջև կնքված սուբսիդիայի տրամադրման պայմանագրերի վերաբերյալ գրառումներ
1) Նախարարության և ՊՈԱԿ-ների միջև կնքված սուբսիդիայի պայմանագրերում չի պահպանվել ՀՀ կառավարության 24.12.2003թ. ՀՀ պետական բյուջեից իրավաբանական անձանց սուբսիդիաների և դրամաշնորհների հատկացման կարգը հաստատելու մասին թիվ 1937-Ն որոշմամբ հաստատված կարգի 6-րդ կետի (նվազագույն շահավետ գնի հաշվարկման նորմատիվները, ըստ առանձին ոլորտների և գործունեության տեսակների, սահմանում են համապատասխան ոլորտում պետական քաղաքականություն իրականացնող պետական կառավարման մարմինները` համաձայնեցնելով ՀՀ ֆինանսների նախարարության հետ, եթե ավելի բարձր իրավական ուժ ունեցող իրավական ակտով դրանք սահմանված չեն) և 8-րդ կետի գ) արտադրվող, ներմուծվող կամ արտահանվող ապրանքի, կատարվող աշխատանքի, մատուցվող ծառայության մեկ միավորի սահմանված գինը, ինչպես նաև ե) արտադրվող, ներմուծվող կամ արտահանվող ապրանքի, կատարվող աշխատանքի, մատուցվող ծառայության նվազագույն շահավետ գինը ենթակետի պահանջները
։
Արդյունքում, կնքված պայմանագրերի և ՀՀ կառավարության 24.12.2003թ. ՀՀ պետական բյուջեից իրավաբանական անձանց սուբսիդիաների և դրամաշնորհների հատկացման կարգը հաստատելու մասին թիվ 1937-Ն որոշման 1-ին կետով հաստատված կարգի 6-րդ, ինչպես նաև 8-րդ կետի գ) և ե) ենթակետերի պահանջների միջև արձանագրվել է անհամապատասխանություն՝ նվազագույն շահավետ գնի հաշվարկ չի իրականացվել:
Հաշվեքննության ընթացքում հաշվեքննությունն իրականացնող խմբին չի տրամադրվել ՀՀ կառավարության 24.12.2003թ. թիվ 1937-Ն որոշմամբ հաստատված կարգի 6-րդ կետի վերջին պարբերությունում նշված  ավելի բարձր իրավական  ակտը, որը Նախարարությանն իրավունք կվերապահեր սահմանել սուբսիդիայի հաշվարկման հիմքում դրված ծախսերի կազմը, այդ ծախսերի, ներառյալ` նվազագույն շահավետ գնի հաշվարկման նորմատիվներն առանց ՀՀ ֆինանսների նախարարության հետ համաձայնեցնելու։
ԿԳՄՍՆ դիրքորոշում։ Հաշվի առնելով այն, որ հանրակրթական դպրոցների սուբսիդավորման համար հիմք է հանդիսանում ՀՀ կառավարության որոշմամբ հաստատված ֆինանսավորման կարգը՝ ՀՀ կառավարության 2003թ. դեկտեմբերի 14-ի թիվ 1937-Ն որոշմամբ հաստատված ՀՀ պետական բյուջեից իրավաբանական անձանց սուբսիդիաների և դրամաշնորհների հատկացման կարգի այն դրույթները, որոնք վերաբերում են լիազոր մարմնի կողմից մեկ միավորի գին և նվազագույն շահավետ գին սահմանելուն, ըստ էության չէր կարող իրականացվել, որը և հիմք ընդունելով, ՀՀ կառավարության 2021թ. օգոստոսի 6-ի N 1290-Ն որոշմամբ ՀՀ կառավարության 2003թ. դեկտեմբերի 14-ի թիվ 1937-Ն որոշմամբ հաստատված կարգի 6-րդ կետը լրացվեց «, եթե ավելի բարձր իրավական ուժ ունեցող իրավական ակտով դրանք սահմանված չեն» բառերը։

Հաշվեքննողի պնդումները տեղին չեն, քանի որ ՀՀ կառավարության 2003թ. դեկտեմբերի 24-ի ՀՀ պետական բյուջեից իրավաբանական անձանց սուբսիդիաների և դրամաշնորհների հատկացման կարգը հաստատելու մասին թիվ 1937-Ն որոշման 2-րդ կետով սահմանված է, որ  պետական այլ ֆինանսական միջոցների հաշվին սուբսիդիաները և դրամաշնորհները հատկացվում են այդ որոշման 1-ին կետով հաստատված կարգի համաձայն, եթե ՀՀ կառավարության որոշմամբ այլ բան նախատեսված չէ: 

Պետական հանրակրթական ուսումնական հաստատությունների ծախսերի հաշվարկն իրականացվում է ՀՀ կառավարության 2006թ. օգոստոսի 24-ի թիվ  1262-Ն որոշման համաձայն։

ՀՀ կառավարության 2021թ. օգոստոսի 6-ի N1290-Ն որոշման նախագիծը (որով ՀՀ կառավարության 2003թ. դեկտեմբերի 14-ի թիվ 1937-Ն որոշմամբ հաստատված կարգի 6-րդ կետը լրացվեց «, եթե ավելի բարձր իրավական ուժ ունեցող իրավական ակտով դրանք սահմանված չեն» բառերով) մշակվել և ՀՀ կառավարության քննարկմանն է ներկայացվել նախարարության կողմից, և որպես նախագծի ընդունման հիմնավորում նշվել է. ՀՀ կառավարության 2003թ. դեկտեմբերի 24-ի N 1937-Ն որոշմամբ հաստատված ՀՀ պետական բյուջեից իրավաբանական անձանց սուբսիդիաների և դրամաշնորհների հատկացման կարգի 6-րդ կետով սահմանված է, որ սուբսիդիայի հաշվարկման հիմքում դրված ծախսերի կազմը, այդ ծախսերի, այդ թվում` նվազագույն շահավետ գնի հաշվարկման նորմատիվներն ըստ առանձին ոլորտների և գործունեության տեսակների սահմանում են համապատասխան ոլորտում պետական քաղաքականություն իրականացնող պետական կառավարման մարմինները` համաձայնեցնելով ՀՀ ֆինանսների նախարարության հետ: Որոշ դեպքերում նվազագույն շահավետ գին ասվածն արդեն իսկ սահմանված է ավելի բարձր իրավական ուժ ունեցող իրավական ակտերով /օրինակ՝ ՀՀ կառավարության 2006թ․ օգոստոսի 24-ի թիվ 1262-Ն որոշմամբ սահմանված է հանրակրթական դպրոցների ֆինանսավորման բանաձևը/։ Նախագծով առաջարկվում է նշված դրույթը լրացնել «, եթե ավելի բարձր իրավական ուժ ունեցող իրավական ակտով դրանք սահմանված չեն» բառերով։

Տե՛ս ՀՀ կառավարության 06․08․2021թ․ նիստի 31-րդ հարցի նյութերը։

Ավելին, նշված որոշման նախագծի վերաբերյալ ՀՀ վարչապետի աշխատակազմի ֆինանսատնտեսագիտական վարչության 24.03.2021թ. N 02/16.4/8049-2021 գրությամբ ներկայացված լրացուցիչ հիմնավորումներ ներկայացնելու առաջարկը չի ընդունվել նախարարության կողմից այն հիմնավորմամբ, որ նվազագույն շահավետ գնի հաշվարկման նորմատիվներն ըստ առանձին ոլորտների և գործունեության տեսակների սահմանում են համապատասխան ոլորտում պետական քաղաքականություն իրականացնող պետական կառավարման մարմինները` համաձայնեցնելով ՀՀ ֆինանսների նախարարության հետ, սակայն առկա են դեպքեր, երբ նորմատիվները հաստատվում են ՀՀ կառավարության որոշմամբ: 

Նշված հիմնավորմամբ ներկայացված նախագծին (նախագծի նշված դրույթին)  շահագրգիռ գերատեսչությունները բացասական դիրքորոշում չեն տվել, այսինքն, նշված նախագծով առաջարկվող  փոփոխությունը համարվել է բավարար բարձրացված խնդիրը լուծելու համար։
Հաշվեքննողի արձագանք։ Նախարարության առարկությունն այն մասին, որ …նվազագույն շահավետ գին ասվածն արդեն իսկ սահմանված է ավելի բարձր իրավական ուժ ունեցող իրավական ակտերով /օրինակ՝ ՀՀ կառավարության 2006թ․ օգոստոսի 24-ի թիվ 1262-Ն որոշմամբ սահմանված է հանրակրթական դպրոցների ֆինանսավորման բանաձևը/, չի ընդունվել, քանի որ ՀՀ կառավարության 2006թ. օգոստոսի 24-ի թիվ 1262-Ն որոշման համաձայն սահմանվում է պետական հանրակրթական ուսումնական հաստատությունների ֆինանսավորման բանաձևը, որով հաշվարկվում է ֆինանսավորման չափը, այնինչ ՀՀ կառավարության 2003թ. դեկտեմբերի 24-ի N 1937-Ն որոշմամբ նվազագույն շահավետ գինը տնտեսապես հիմնավորված այն նվազագույն գինն է, որով պետության գնային կարգավորման բացակայության դեպքում կազմակերպության կողմից կկատարվեր տվյալ աշխատանքը կամ կմատուցվեր տվյալ ծառայությունը: Բացի այդ, ՀՀ կառավարության 2006թ. օգոստոսի 24-ի թիվ  1262-Ն որոշմամբ կրթության ոլորտի ծախսերի հաշվարկման նորմատիվներ սահմանված չեն։
· Մասնագիտացված հանրակրթություն 
2) Կրթության մասին ՀՀ օրենքի 37-րդ հոդվածի 5-րդ մասի համաձայն՝ պետական ուսումնական հաստատությունների օրինակելի կանոնադրությունները մշակում է կրթության կառավարման լիազորված մարմինը, ՀՀ կառավարության 26.11.1999թ. թիվ 719 որոշման 1-ին կետի համաձայն կրթության պետական կառավարման լիազորված մարմնի իրավասությունը, (բացառությամբ Կրթության մասին ՀՀ օրենքի 29-րդ հոդվածի), վերապահել Նախարարությանը՝ տվյալ դեպքում ԿԳՄՍՆ-ին: Նախարարությունը չի ապահովել վերոնշյալ օրենքի 37-րդ հոդվածի 5-րդ մասի պահանջը՝ չի մշակել և ՀՀ կառավարության հաստատմանը չի ներկայացրել մասնագիտացված ուսումնական հաստատությունների օրինակելի կանոնադրության նախագծերը։
ԿԳՄՍՆ դիրքորոշում։ ՀՀ կառավարության 2002թ. հուլիսի 25-ի N1392-Ն որոշմամբ հաստատված «ՀՀ պետական հանրակրթական ուսումնական հաստատություն» պետական ոչ առևտրային  կազմակերպության օրինակելի կանոնադրության մեջ կատարված փոփոխությունների արդյունքում (վերջին փոփոխությունը կատարվել է 2023թ. փետրվարի 2-ի N137-Ն որոշմամբ) մասնագիտացված հանրակրթական դպրոցներին հանձնարարվել է կանոնադրությունների մեջ  կատարել համապատասխան  փոփոխություններ՝  մինչև  ՀՀ ԿԳՄՍ նախարարի 07 դեկտեմբերի  2022թ. N 79-Ն հրամանով հաստատված  հանրակրթական ուսումնական հաստատությունների՝ պետական բյուջեի միջոցներից ֆինանսավորման գործակիցների ու նորմատիվների ուժի մեջ մտնելը։

Վերը նշված  փոփոխությունների արդյունքում հատուկ դպրոց-ռեսուրս կենտրոնները և մասնագիտացված դպրոցների կանոնադրությունները կհամապատասխանեցվեն  «Հանրակրթության մասին» ՀՀ օրենքի 8-րդ հոդվածի 2-րդ մասի պահանջներին։
Հաշվեքննողի արձագանք։ Արձանագրվածն առնչվում է Կրթության մասին ՀՀ օրենքի 37-րդ հոդվածի 5-րդ մասի պահանջի կատարմանը, համաձայն որի ՀՀ կառավարության հաստատմանը պետք է ներկայացվեր «Հանրակրթության մասին» ՀՀ օրենքի 8-րդ հոդվածի 2-րդ մասով սահմանված մասնագիտացված հանրակրթական ուսումնական հաստատությունների օրինակելի կանոնադրությունները։ 
Նախարարության ենթակայությամբ գործող թվով 10 դպրոցներից 6-ը գործել են ՀՀ կառավարության 26.12.2002թ. թիվ 2179-Ն որշման 2-րդ կետով հաստատված ՀՀ պետական հատուկ հանրակրթական ուսումնական հաստատություն ՊՈԱԿ-ների օրինակելի կանոնադրության համաձայն, 3-ը գործել են ՀՀ կառավարության 20.06.2002թ. ՀՀ միջին մասնագիտական պետական ուսումնական հաստատությունները վերակազմակերպելու և ՀՀ պետական քոլեջների օրինակելի կանոնադրությունը հաստատելու մասին թիվ 1009-Ն որոշման 3.1 կետով հաստատված ՀՀ պետական քոլեջ ՊՈԱԿ-ների օրինակելի կանոնադրության համաձայն (հավելված 3), իսկ 1-ը՝ որպես ՊՓԲԸ: ՀՀ կառավարության 26.12.2002թ. թիվ 2179-Ն որոշման 2-րդ կետով հաստատված «ՀՀ պետական հատուկ հանրակրթական ուսումնական հաստատություն» պետական ոչ առևտրային կազմակերպության օրինակելի կանոնադրության (N 3 հավելվածի) 40-րդ կետի ժդ) ենթակետի, ինչպես նաև ՀՀ կառավարության 25.08.2005թ. ՀՀ հատուկ հանրակրթական ուսումնական հաստատություններ ՊՈԱԿ-ների և հանրակրթական դպրոցներում կրթության առանձնահատուկ պայմանների կարիք ունեցող երեխաների կրթության կազմակերպման համար անհրաժեշտ ֆինանսավորման կարգը հաստատելու մասին» թիվ 1365-Ն որոշման հավելվածի 5-րդ կետի պահանջների համաձայն՝ պետական կառավարման համապատասխան մարմնի և հաստատության միջև կնքված պայմանագրով` մեկ թվով նախատեսված ֆինանսավորման շրջանակներում տվյալ հաստատության տնօրենի կողմից կազմվում են հաստատության հաստիքային ցուցակն ու ծախսերի նախահաշիվը և դրանք, հաստատության խորհրդի առաջարկությամբ, ներկայացվում են պետական կառավարման համապատասխան մարմին` հաստատման: Հաշվետու ժամանակահատվածում, Նախարարության և ՊՈԱԿ-ների միջև 2023թ. սուբսիդիայի պայմանագրերը կնքելուց հետո, ուսումնական հաստատությունների կողմից հաստիքային ցուցակները Նախարարություն չեն ներկայացվել, և վերջինիս կողմից չեն հաստատվել, որի հետևանքով չի պահպանվել ՀՀ կառավարության 25.08.2005թ. թիվ 1365-Ն որոշման հավելվածի 5-րդ կետի պահանջները: 
ԿԳՄՍՆ դիրքորոշում։ ՀՀ կառավարության 25.08.2005թ. թիվ 1365-Ն որոշմամբ հաստատված կարգի հավելվածի 5-րդ կետի պահանջների՝ պետական կառավարման համապատասխան մարմնի և հաստատության միջև կնքված պայմանագրով` մեկ թվով նախատեսված ֆինանսավորման շրջանակներում տվյալ հաստատության տնօրենի կողմից կազմվում են հաստատության հաստիքային ցուցակն ու ծախսերի նախահաշիվը և դրանք, հաստատության խորհրդի առաջարկությամբ, ներկայացվում են պետական կառավարման համապատասխան մարմին` հաստատման: 
Նախարարության և ՊՈԱԿ-ների միջև 2023թ. սուբսիդիայի պայմանագրերը կնքվել են, իսկ ուսումնական հաստատությունների կողմից հաստիքային ցուցակները Նախարարություն են ներկայացվում ուսումնական տարվա սկզբին՝ սեպտեմբեր ամսին։ 

Հաշվեքննողի պնդումները հիմնավոր չեն,  քանի որ նշված կարգով ուսումնական հաստատությունների կողմից հաստիքային ցուցակները  ներկայացվելու վերաբերյալ ժամկետներ սահմանված չեն։

Հաշվեքննողի արձագանք։ Հաշվեքննությամբ արձանագրվել է, որ հաշվեքննությունն իրականացվող ժամանակահատվածում, հաստիքային ցուցակները դեռևս Նախարարություն չէին ներկայացվել և այդ ժամանակահատվածում ֆինանսավորումն իրականացվել է առանց դրանց։ Այն դեպքում, երբ 25.08.2005թ. թիվ 1365-Ն որոշմամբ հաստատված կարգի հավելվածի 5-րդ կետի՝ Նախարարության և ՊՈԱԿ-ի միջև կնքված պայմանագրով նախատեսված ֆինանսավորման շրջանակներում, սահմանված ընթացակարգով հաստիքային ցուցակներն ու նախահաշիվները պետք է ներկայացվեն Նախարարության հաստատմանը։


Հաշվեքննությունն իրականացնող խումբը Նախարարությունից հայցել էր տրամադրել ծրագրի շրջանակներում ֆինանսավորվող ՊՈԱԿ-ներում սովորողների և դասարանների թվի որպես ելակետ կիրառման ամսաթիվը սահմանող, ինչպես նաև ֆինանսավորման համար հիմք հանդիսացող իրավական ակտերը, այդ հաստատությունների Ղեկավար աշխատողների վարչատնտեսական, ուսումնաօժանդակ, սպասարկող և բժշկական անձնակազմի տիպային հաստիքացուցակները: Հայցված տեղեկատվությունից տրամադրվել է ՀՀ ֆինանսաների և էկոնոմիկայի ու ԿԳ նախարարների կողմից 26.08.2002թ. համատեղ հաստատված Հանրակրթական գիշերօթիկ դպրոցների ղեկավար-աշխատողների վարչատնտեսական, ուսումնաօժանդակ և սպասարկող անձնակազմի տիպային հաստիքները, այն դեպքում, երբ Հանրակրթության մասին ՀՀ օրենքի 8-րդ հոդվածով հանրակրթական գիշերօթիկ դպրոցի տեսակ սահմանված չէ։ Վերը նշվածին նախատեսվում է անդրառանալ Նախարարությունում 2023թ. պետական բյուջեի վեց ամիսների կատարման հաշվեքննության ընթացքում։
· Հատուկ հանրակրթություն 

3) Նախարարության ենթակայությամբ գործող թվով 7 դպրոցները հաշվեքննությունն ընդգրկող ժամանակահատվածում գործել են ՀՀ կառավարության 26.12.2002թ. թիվ 2179 որոշման 2-րդ կետով (հավելված 3) հաստատված «ՀՀ պետական հատուկ հանրակրթական ուսումնական հաստատություն» ՊՈԱԿ-ների օրինակելի կանոնադրության համաձայն:

Նախարարությունը չի ապահովել Կրթության մասին ՀՀ օրենքի 37-րդ հոդվածի 5-րդ մասի պահանջը՝ ուսումնական հաստատությունների օրինակելի կանոնադրությունները չի մշակել և դրանք ՀՀ կառավարության հաստատմանը չի ներկայացրել:
ԿԳՄՍՆ դիրքորոշում։ Հանրակրթության մասին ՀՀ օրենքում փոփոխություններ և լրացումներ կատարելու մասին (ՀՕ 35-Ն) օրենքի համաձայն, 2022թ. մարտի 3-ից հատուկ դպրոցները դարձել են հատուկ դպրոց-ռեսուրս կենտրոն։ Նախարարության կողմից թվով 7 դպրոցների  կանոնադրություններում համապատասխան փոփոխություններ չեն կատարվել: Այժմ ՄԱԿ-ի մանկական հիմնադրամի աջակցությամբ իրականացվում է Երևանի լսողության խանգարում ունեցող երեխաների հատուկ կրթահամալիրը հատուկ դպրոց-ռեսուրս կենտրոնի վերակազմակերպելու մոդելի պիլոտային փորձարկում:   Փորձարկման ավարտից հետո կմշակվի հատուկ  դպրոց-ռեսուրս կենտրոնի կանոնադրություն: 
Հաշվեքննողի արձագանք։ Արձանագրվածն առնչվում է վերը նշված օրենքով սահմանված պահանջի կատարմանը` հատուկ դպրոց ռեսուրս կենտրոնների օրինակելի կանոնադրության մշակմանը և ՀՀ կառավարություն ներկայացմանը։
Նախարարության կողմից չի պահպանվել հաշվեքննությունը ներառող ժամակահատվածում փաստացի կիրառած ՀՀ կառավարության 26.12.2002թ N2179-Ն որոշման 2-րդ կետով հաստատված «ՀՀ պետական հատուկ հանրակրթական ուսումնական հաստատություն» պետական ոչ առևտրային կազմակերպության օրինակելի կանոնադրության (N 3 հավելվածի) 40-րդ կետի ժդ) ենթակետի, ինչպես նաև ՀՀ կառավարության 25.08.2005թ ՀՀ հատուկ հանրակրթական ուսումնական հաստատություններ ՊՈԱԿ-ների և հանրակրթական դպրոցներում կրթության առանձնահատուկ պայմանների կարիք ունեցող երեխաների կրթության կազմակերպման համար անհրաժեշտ ֆինանսավորման կարգը հաստատելու մասին N1365-Ն որոշման հավելվածի 5-րդ կետի պահանջները, համաձայն որի՝ պետական կառավարման համապատասխան մարմնի և հաստատության միջև կնքված պայմանագրով մեկ թվով նախատեսված ֆինանսավորման շրջանակներում տվյալ հաստատության տնօրենի կողմից կազմվում է հաստատության հաստիքային ցուցակն ու ծախսերի նախահաշիվը և դրանք, հաստատության խորհրդի առաջարկությամբ, ներկայացվում պետական կառավարման համապատասխան մարմին` հաստատմանը: 
Հաշվետու ժամանակահատվածում, Նախարարության և ՊՈԱԿ-ների միջև 2023թ. սուբսիդիայի պայմանագրերը կնքելուց հետո, ուսումնական հաստատությունների կողմից հաստիքային ցուցակները Նախարարություն չեն ներկայացվել և վերջինիս կողմից չեն հաստատվել, որի հետևանքով չի պահպանվել ՀՀ կառավարության 25.08.2005թ. թիվ 1365-Ն որոշման հավելվածի 5-րդ կետի պահանջները:
 ԿԳՄՍՆ դիրքորոշում։ ՀՀ կառավարության 25.08.2005թ. թիվ 1365-Ն որոշմամբ հաստատված կարգի հավելվածի 5-րդ կետի պահանջների՝ պետական կառավարման համապատասխան մարմնի և հաստատության միջև կնքված պայմանագրով` մեկ թվով նախատեսված ֆինանսավորման շրջանակներում տվյալ հաստատության տնօրենի կողմից կազմվում են հաստատության հաստիքային ցուցակն ու ծախսերի նախահաշիվը և դրանք, հաստատության խորհրդի առաջարկությամբ, ներկայացվում են պետական կառավարման համապատասխան մարմին` հաստատման: 
Նախարարության և ՊՈԱԿ-ների միջև 2023թ. սուբսիդիայի պայմանագրերը կնքվել են, իսկ ուսումնական հաստատությունների կողմից հաստիքային ցուցակները Նախարարություն են ներկայացվում ուսումնական տարվա սկզբին՝ սեպտեմբեր ամսին։ 

Հաշվեքննողի պնդումները հիմնավոր չեն,  քանի որ նշված կարգով ուսումնական հաստատությունների կողմից հաստիքային ցուցակները  ներկայացվելու վերաբերյալ ժամկետներ սահմանված չեն։

Հաշվեքննողի արձագանք։ Հաշվեքննությամբ արձանագրվել է, որ հաշվեքննությունն իրականացվող ժամանակահատվածում, հաստիքային ցուցակները դեռևս Նախարարություն չէին ներկայացվել և այդ ժամանակահատվածում ֆինանսավորումն իրականացվել է առանց դրանց։ Այն դեպքում, երբ 25.08.2005թ. թիվ 1365-Ն որոշմամբ հաստատված կարգի հավելվածի 5-րդ կետի՝ Նախարարության և ՊՈԱԿ-ի միջև կնքված պայմանագրով նախատեսված ֆինանսավորման շրջանակներում, սահմանված ընթացակարգով հաստիքային ցուցակներն ու նախահաշիվները պետք է ներկայացվեն Նախարարության հաստատմանը։

Հաշվեքննությունն իրականացնող խումբը Նախարարությունից հայցել էր տրամադրել Հատուկ կրթություն ծրագրի շրջանակներում ֆինանսավորվող ՊՈԱԿ-ներում սովորողների և դասարանների թվի որպես ելակետ կիրառման ամսաթիվը սահմանող, ինչպես նաև ֆինանսավորման համար հիմք հանդիսացող իրավական ակտերը, այդ հաստատությունների Ղեկավար աշխատողների վարչատնտեսական, ուսումնաօժանդակ, սպասարկող և բժշկական անձնակազմի տիպային հաստիքացուցակները: Հայցված տեղեկատվությունից տրամադրվել է ՀՀ ֆինանսաների և էկոնոմիկայի ու ԿԳ նախարարների կողմից 26.08.2002թ. համատեղ հաստատված Հանրակրթական գիշերօթիկ դպրոցների ղեկավար-աշխատողների վարչատնտեսական, ուսումնաօժանդակ և սպասարկող անձնակազմի տիպային հաստիքները: Վերը նշվածին նախատեսվում է անդրառանալ Նախարարությունում 2023թ. պետական բյուջեի վեց ամիսների կատարման հաշվեքննության ընթացքում։
Մանկավարժահոգեբանական աջակցության ծառայություններ և կրթության առանձնահատուկ պայմանների կարիք ունեցող երեխաների կրթության կազմակերպմանն օժանդակող միջոցառումներ

4) Հանրապետական մանակավարժահոգեբանական աջակցության կենտրոնի (ՀՄԿ) ֆինանսավորման կարգը սահմանված է ՀՀ կառավարության 22.09.2016թ. թիվ 968-Ն որոշմամբ, որի երկրորդ կետի համաձայն՝ մինչև 2021թ. բյուջետային տարվա ավարտը «Հանրապետական մանկավարժահոգեբանական աջակցության կենտրոն» պետական ոչ առևտրային կազմակերպության ֆինանսավորումը կիրականացվի ՀՀ պետական բյուջեի «Մանկավարժահոգեբանական աջակցության ծառայություններ» ծրագրի միջոցների հաշվին` ՀՀ պետական բյուջեով սահմանած չափաքանակների շրջանակներում: 01.07.2021թ. ընդունվել է ՀՀ կառավարության 22.09.2016թ. թիվ 968-Ն որոշման առաջին կետում փոփոխություն կատարելու մասին թիվ 1091-Ն որոշումը, որով ՀՄԿ-ի ֆինանսավորման համար որևէ դրույթ չի սահմանվել, իսկ ՀՀ կառավարության թիվ 968-Ն որոշման երկրորդ կետով նախատեսվել է մինչև 2021թ. ավարտը: Հաշվեքննությամբ արձանագրվել է, որ Հանրապետական մանկավարժահոգեբանական աջակցության կենտրոնների ֆինանսավորման համար հիմք հանդիսացող նորմատիվ իրավական ակտեր կամ ֆինանսավորման առանձնահատկություններ հաշվետու ժամանակահատվածում սահմանված չեն։
ԿԳՄՍՆ դիրքորոշում։ Նախարարությունն իր  պարզաբանումները հայտնել է ելից             N 01/17/5845-2023 և N 01/17/13198-2023 գրություններով։  
Հաշվեքննողի արձագանք։Նշված գրություններն առնչվում են Նախարարությունում 2022թ. պետական բյուջեի ինն ամիսների և տարեկան կատարման հաշվեքննությունների արդյունքների հիման վրա կազմված ընթացիկ եզրակացություններում արձանագրված անհամապատասխանությունների, խեղաթյուրումների վերացմանն ու առաջարկությունների իրականացմանը։ Տվյալ կետում արձանագրվածի վերաբերյալ Նախարարությունը դիրքորոշում չի ներկայացրել։
5) ՏՄԱԿ-ների 2023թ. գործունեության ֆինանսավորման կարգը սահմանվում է ՀՀ կառավարության 22.09.2016թ. թիվ 968-Ն որոշմամբ սահմանված կարգով։ Վերոնշյալ կարգի 10-րդ կետի համաձայն՝ 2022թ. սեպտեմբերի 1-ից կենտրոնի սպասարկող տարածքում աշակերտների թվին են գումարվում նաև նախադպրոցական ուսումնական հաստատությունների սաների թիվը։ 2023թ. ՆՈՒՀ սաների թիվը ներառվել է միայն Սյունիքի, Տավուշի, Լոռու մարզերի և Երևանի քաղաքի ՏՄԱԿ-ների ֆինանսավորման հաշվարկներում, իսկ մնացած մարզերի (Արարատի, Կոտայքի, Շիրակի, Գեղարքունիքի, Վայոց ձորի, Արմավիրի) ՏՄԱԿ-ների համար փաստացի հաշվարկ և ֆինանսավորում չի իրականացվել։ Արդյունքում չի պահպանվել ՀՀ կառավարության 15․04․2021թ. «ՀՀ նախադպրոցական կրթության ոլորտում համընդհանուր ներառական կրթության համակարգի ներդրման գործողությունների պլանը և ժամանակացույցը» հաստատելու մասին, թիվ 598-Ն որոշմամբ հաստատված հավելվածի 15-րդ կետի պահանջը։

6) Մանկավարժահոգեբանական անձնակազմի աշխատավարձի ֆոնդը հաշվարկվում է համաձայն ՀՀ կառավարության 22.09.2016թ. Տարածքային մանկավարժահոգեբանական աջակցության կենտրոնների գործունեության ֆինանսավորման կարգը հաստատելու մասին թիվ 968-Ն որոշմամբ հաստատված ֆինանսավորման կարգի 4-րդ կետով սահմանված բանաձևի։ Մասնավորապես՝ սույն կետով սահմանվում է, որ Դթ գործակիցը հավասար է կենտրոնի սպասարկման տարածքում գործող դպրոցների թվին, իսկ 2022թ. սեպտեմբերի 1-ից վերջինիս գումարվում է նաև նախակրթարանների թիվը, այնինչ Նախարարության կողմից հաշվարկներում ներառվել են բոլոր նախադպրոցական ուսումնական հաստատությունների թիվը, իսկ նախակրթարանների թիվը հաշվարկներում չեն ներառվել։  Արդյունքում չեն պահպանվել ՀՀ կառավարության 22.09.2016թ. թիվ 968-Ն որոշմամբ հաստատված ֆինանսավորման կարգի 4-րդ կետով սահմանված պահանջները։ 
Բարձրագույն և հետբուհական մասնագիտական կրթություն 
7) Հաշվետու ժամանակահատվածում թվով 4 կազմակերպություններ ներառված չեն եղել ՀՀ կրթության և գիտության նախարարի 01.10.2015թ. թիվ 852-Ա/Ք հրամանի հավելվածում և դրանց համար սահմանված չեն եղել հաշվարկային թվեր։ Այդուհանդերձ, 2023թ. Նախարարությունը, անվճար տեղեր հատկացնելու մասին ՀՀ կառավարության համապատասխան որոշումը հիմք ընդունելով, այդ կազմակերպություններին տվյալ ծախսային ուղղության շրջանակներում հատկացրել է 15,944.2 հազ. դրամ (Հայաստանում ֆրանսիական համալսարան հիմնադրամ` 1,360.5 հազ. դրամ, Եվրոպական համալսարան հիմնադրամ՝ 2,985.2 հազ. դրամ, Հայաստանում ամերիկյան համալսարան հիմնադրամ՝ 7,276.5 հազ. դրամ, Երևան քաղաքում Մոսկվայի Մ.Վ. Լոմոնոսովի անվան պետական համալսարանի մասնաճյուղ` 4,322.3 հազ. դրամ)։

ԿԳՄՍՆ դիրքորոշում։ Յուրաքանչյուր տարի ՀՀ կառավարության որոշմամբ սահմանվում է բարձրագույն ուսումնական հաստատություններ անվճար ընդունվողների թիվը՝ պետության կողմից ուսման վարձի լրիվ փոխհատուցմամբ։ Հաշվի առնելով այն, որ ՀՀ կառավարության որոշմամբ անվճար տեղեր են հատկացվել նաև նշված 4 ԲՈՒՀ-երին, իսկ դրանք ներառված չեն ՀՀ կրթության և գիտության նախարարի 01.10.2015թ թիվ 852-Ա/Ք հրամանի հավելվածում՝ նախարարությունը վերոնշյալ կառավարության որոշումների հիման վրա վերջիններիս տրամադրել է ուսման վարձի փոխհատուցման գումարները՝ որպես հաշարկային թվեր վերցնելով նշված հրամանով հաստատված նույն կարգի, նույն կրթական ծրագրեր իրականացնող և միջին 1/6 դասախոս-ուսանող հարաբերակցությունը: Հարկ է շեշտել, որ նշված 4 ԲՈՒՀ-երին նշված հրամանի ստեղծման և հաստատման պահին (2015 թվականին) ՀՀ կառավարության որոշմամբ պետության կողմից ուսման վարձի լրիվ փոխհատուցմամբ տեղեր չեն հատկացվել, որի պատճառով էլ վերջիններս դուրս են մնացել հրամանով հաստատված ցանկից։

Հաշվեքննողի արձագանք։ Անհրաժեշտ է վերանայել ՀՀ կրթության և գիտության նախարարի 01.10.2015թ թիվ 852-Ա/Ք հրամանը, հավելվածում ավելացնել այն ԲՈՒՀ-երը, որոնց ՀՀ կառավարության որոշման հիման վրա հատկացվել են անճար տեղեր։ Ընդ որում հրամանի փոփոխությունն, ըստ անհրաժեշտության, կատարել յուրաքանչուր տարի։   

8․ ՀԱՇՎԵՔՆՆՈՒԹՅԱՄԲ ԱՐՁԱՆԱԳՐՎԱԾ ԱՅԼ ՓԱՍՏԵՐ
· Ընդհանուր hանրակրթություն 
1) Պարտադիր կրթության տարրական (11001), հիմնական (11002) և միջնակարգ (11003) մակարդակներում Նախարարության ենթակայության 111 ուսումնական հաստատություններում ընդգրկված 40497 սովորողի համար 2023թ. պետական բյուջեով նախատեսվել է 11,172,507.0 հազ.դրամ: 
Նախարարության և ուսումնական հաստատությունների միջև 01.01.2023-31.08.2023թթ. ժամանակահատվածի համար կնքվել է 6,796,694.1 հազ.դրամի սուբսիդիայի տրամադրման պայմանագիր՝ միջին տարեկան թվով 38338 սովորողի համար: 

Հաշվեքննության շրջանակներում հաշվեքննությունն իրականացնող խումբը հաշվեքննության օբյեկտից հայցել էր ՊՈԱԿ-ների կողմից պետական բյուջեի արդյունքային (կատարողական) ցուցանիշների վերաբերյալ Նախարարություն ներկայացվող հաշվետվությունները, որոնք խմբին չեն տրամադրվել։ Արդյունքում, դրա վերաբերյալ դատողություններ և եզրահանգումներ կատարել հնարավոր չի եղել: Տվյալների չտրամադրումը Նախարարության կողմից պատճառաբանվել է դրանց չլինելու  հանգամանքով։
ՀՀ ԿԳՄՍ նախարարության կողմից ՀՀ ֆինանսների նախարարություն ներկայացված 2023թ. առաջին եռամսյակի պետական բյուջեի արդյունքային ցուցանիշների վերաբերյալ հաշվետվության տվյալների հիմնավորվածությունը լրացուցիչ ուսումնասիրման կարիք ունի: 
2) Ընդհանուր հանրակրթություն ծրագրի նվազագույն շահավետ գնի հաշվարկման համար հիմք են հանդիսանում ՀՀ կառավարության 24.08.2006թ. ՀՀ պետական հանրակրթական ուսումնական հաստատությունների ծախսերի հաշվարկման և ՀՀ կառավարության 2001թ. օգոստոսի 25-ի թիվ 773 որոշումը ուժը կորցրած ճանաչելու մասին թիվ 1262-Ն, 30.08.2018թ. ՀՀ հանրակրթական հիմնական ծրագրեր իրականացնող պետական ուսումնական հաստատության դասարանների կազմավորման կարգը սահմանելու մասին թիվ 954-Ն որոշումները, ՀՀ ԿԳՄՍ նախարարի 20.07.2021թ. թիվ 54-Ն հրամանով հաստատված 2021-2022 և 2022-2023 ուսումնական տարիների օրինակելի ուսումնական պլանները, ինչպես նաև Նախարարության կողմից տրամադրված՝ որևէ իրավական ակտով չսահմանված 2023թ. կրթության ոլորտի ծախսերի հաշվարկային նորմատիվները (այսուհետ` Նորմատիվներ): 

Բյուջետային համակարգի մասին ՀՀ օրենքի 21-րդ հոդվածի 1-ին մասի 1.1-ի համաձայն՝ պետական բյուջեի առանձին ծախսերի ուղղություններով նորմաները սահմանում է Կառավարությունը:

ԿԳՄՍ նախարարը ղեկավարվելով ՀՀ կառավարության 24.08.2006թ. թիվ 1262-Ն որոշման 2-րդ կետով, 04.01.2023թ. թիվ 03-Ա/2 հրամանով սահմանել է ըստ աշակերտների թվի ֆինանսավորման բանաձևի գործակիցները, համաձայն որի՝ 

ՍԳ1-ը՝ մեկ սովորողին ընկնող տարեկան գումարը՝ 27506.3 դրամ, լրացուցիչ գործակիցներ, մասնավորապես՝ առանձին գործող ավագ դպրոցների համար՝ 1.2, լեռնային բնակավայրերի դպրոցների համար՝ 1.132, բարձր լեռնային բնակավայրերի դպրոցների համար՝ 1.183, բնական գազով չջեռուցվող դպրոցների համար՝ 1.77, 

ՍԳ2-ը՝ 80775.76 դրամ,

ՀԴԾ-ն (համադպրոցական ծախսեր)՝ մինչև 100 սովորող ունեցող դպրոցների համար՝ 14273.2 հազ.դրամ, 101-ից մինչև 300 սովորող ունեցող դպրոցների համար՝ 17224.8 դրամ, իսկ 300 և ավելի սովորող ունեցող դպրոցների համար՝ 22374 դրամ, լրացուցիչ գործակիցներ (լրիվ համալրված դպրոցների համար՝ 1.038, թերհամալրված դպրոցների համար՝ 1.2): 

ՀՀ կառավարության 24.08.2006թ. թիվ 1262-Ն որոշման հիման վրա ԿԳՄՍ նախարարի հրամանով սահմանված գործակիցնեը /նորմատիվները/ ենթակա են սահմանման ՀՀ կառավարության կողմից՝ Բյուջետային համակարգի մասին ՀՀ օրենքի 21-րդ հոդվածի 1-ին մասի 1.1-ի համաձայն` ընդունված 2022թ. նոյեմբերի 16-ին (պաշտոնական հրապարակման օրը՝ 16.12.2022թ.)։
ԿԳՄՍՆ դիրքորոշում։ Հաշվեքննողի այն արձանագրումը, ըստ որի ՀՀ կառավարության 24.08.2006թ. թիվ 1262-Ն որոշման հիման վրա ԿԳՄՍ նախարարի հրամանով սահմանված գործակիցնեը /նորմատիվները/ ենթակա են սահմանման ՀՀ կառավարության կողմից՝ ընդունելի չէ, քանի որ Հանրակրթության մասին  ՀՀ օրենքի 30-րդ հոդվածի 26.12 կետի համաձայն Հանրակրթության բնագավառում կրթության պետական կառավարման լիազորված մարմինը հաստատում է ՀՀ պետական բյուջեով նախատեսված ծրագրերի  և միջոցառումների իրականացման գործակիցները և նորմատիվները, ֆինանսավորման կարգերը: 

Այսինքն, նախարարությունն առաջնորդվել է Հանրակրթության մասին  ՀՀ օրենքով նախարարությանը տրված լիազորություններով։ 

Միաժամանակ հարկ է նկատի ունենալ, որ «ՀՀ բյուջետային համակարգի մասին» ՀՀ օրենքի 21-րդ հոդվածը 1.1-ին մասով լրացվել է 2022թ. նոյեմբերի 16-ին ընդունված «ՀՀ բյուջետային համակարգի մասին» օրենքում լրացում կատարելու մասին» ՀՕ-427-Ն օրենքով (ուժի մեջ է մտել 17.12.2022թ․-ին), իսկ «Նորմատիվ իրավական ակտերի մասին» օրենքի 27-րդ հոդվածի 1-ին կետի համաձայն, եթե նորմատիվ իրավական ակտի որևէ դրույթ կարող է կատարվել միայն այդ նորմատիվ իրավական ակտով նախատեսված այլ նորմատիվ իրավական ակտի ընդունմամբ, կամ դրա կատարումն ուղղակիորեն պայմանավորված է նորմատիվ իրավական այլ ակտի ընդունմամբ, ապա նորմատիվ իրավական ակտի այդ դրույթը գործում է համապատասխան նորմատիվ իրավական այլ ակտն ուժի մեջ մտնելու պահից։

Հաշվեքննողի արձագանք։ Չի ընդունվել, քանի որ Նորմատիվ իրավական ակտերի մասին ՀՀ օրենքի 40-րդ հոդվածի 1-ին մասի 3-րդ կետի համաձայն տվյալ հարաբերությունը կարգավորելու նպատակով պետք է կիրառել ավելի ուշ ուժի մեջ մտած նորմատիվ իրավական ակտի նորմերը, տվյալ դեպքում Բյուջետային համակարգի մասին ՀՀ օրենքի 21-րդ հոդվածի 1-ին մասի 1.1 կետը։ 

· Մասնագիտացված հանրակրթություն 

3) ԿԳՄՍ նախարարության ենթակայության ուսումնական հաստատություններում 3622 սովորողի մասնագիտացված հանրակրթությունն (տարրական, հիմնական և միջնակարգ) ապահովելու նպատակով, 2023թ. պետական բյուջեով նախատեսվել է 3,451,393.7 հազ.դրամ: 

Նախարարության և ուսումնական հաստատությունների միջև 01.01.2023-31.08.2023թթ. ժամանակահատվածի համար կնքվել է 2,022,740.8 հազ.դրամի սուբսիդիայի տրամադրման պայմանագիր՝ միջին տարեկան 3193.5 սովորողի համար։ 

Նախարարության կողմից ՀՀ ֆինանսների նախարարություն ներկայացված 2023թ. առաջին եռամսյակի պետական բյուջեի արդյունքային ցուցանիշների վերաբերյալ հաշվետվության տվյալների հիմնավորվածությունը լրացուցիչ ուսումնասիրման կարիք ունի, քանի որ, ինչպես վերը նշվեց, ՊՈԱԿ-ների կողմից ներկայացված հաշվետվությունները հաշվեքննությունն իրականացնող խմբին չեն տրամադրվել։
· Հատուկ կրթություն
4) ԿԳՄՍ նախարարության ենթակայության ուսումնական հաստատություններում 654 սովորողի հատուկ հանրակրթությունն (տարրական, հիմնական և միջնակարգ) ապահովելու նպատակով, 2023թ. պետական բյուջեով նախատեսվել է 1,407,679.3 հազ.դրամ: 

Նախարարության և ուսումնական հաստատությունների միջև 01.01.23-31.08.23թթ. ժամանակահատվածի համար կնքվել է 784,308.1 հազ.դրամի սուբսիդիայի տրամադրման պայմանագիր՝ միջին տարեկան թվով 548.2 սովորողի հաշվով։ 
Նախարարության կողմից ՀՀ ֆինանսների նախարարություն ներկայացված 2023թ. առաջին եռամսյակի պետական բյուջեի արդյունքային ցուցանիշների վերաբերյալ հաշվետվության տվյալների հիմնավորվածությունը լրացուցիչ ուսումնասիրման կարիք ունի։

Մանկավարժահոգեբանական աջակցության ծառայություններ և կրթության առանձնահատուկ պայմանների կարիք ունեցող երեխաների կրթության կազմակերպմանն օժանդակող միջոցառումներ
5) Նախարարության կողմից իրականացված հաշվարկների համար ելակետային հանդիսացող տվյալներում արձանագրվել են որոշակի տարբերություններ, մասնավորապես Նախարարության կողմից տրամադրված և ՀՄԿ պաշտոնական կայքում հրապարակված ՏՄԱԿ-ների սպասարկման տարածքներում գործող դպրոցների և ՆՈՒՀ-ների քանակական թվերը չեն համապատասխանում։ Օրինակ՝ 

· Նախարարության հաշվարկներում ներառվել է նախակրթարանների սաների թիվը, սակայն ՀՄԿ պաշտոնական կայքում հրապարակված ՏՄԱԿ-երի կողմից սպասարկման ենթակա տարածքներում նախակրթարաններ հաշվառված չեն:
· Համաձայն ՀՄԿ պաշտոնական կայքի՝ Սիսիանի ՏՄԱԿ-ը սպասարկում է  6 ՆՈՒՀ, իսկ Նախարարության կողմից ֆինանսավորման համար հաշվարկվել է 5-ը, Գորիսի ՏՄԱԿ-ը սպասարկում է 30 դպրոց, սակայն Նախարարության կողմից հաշվարկներում կիրառվել է 29-ը, Կապանի ՏՄԱԿ-ը սպասարկում է 50 դպրոց, իսկ հաշվարկներում կիրառվել է 51-ը, Սպիտակի ՏՄԱԿ-ը սպասարկում է 17 ՆՈՒՀ, սակայն հաշվարկներում կիրառվել է 15-ը։ 
· Համաձայն Նախարարության կողմից տրամադրված ելակետային տվյալների, որոնք հիմք են հանդիսացել ֆինանսավորման չափի բանաձևի հաշվարկների համար, առկա են որոշակի անհամապատասխանություններ. մասնավորապես՝ Գորիսի ՏՄԱԿ-ի համար հաշվարկներում ներառվել է 5 նախակրթարան 22 սաներով, սակայն առկա է 4 դասարան։ Այսինքն ստացվում է, որ մի նախակրթարանում առհասարակ սովորող չկա: Նույն կերպ Սիսիանի ՏՄԱԿ-ի համար հաշվարկներում ներառվել է 7 նախակրթարան 52 սաներով, սակայն առկա է 6 դասարան՝ մի նախակրթարանում կրկին սովորող չկա: Երևանի թիվ 2 ՏՄԱԿ-ի համար հաշվարկվել է 3 նախակրթարան, սակայն սաների թիվը 0 է։
· ՀՀ կառավարության թիվ 968-Ն որոշմամբ սահմանված չէ պետական կամ ոչ պետական դպրոց և ՆՈՒՀ հասկացությունները, սակայն փաստացի ՏՄԱԿ-նրի կողմից սպասարկվում են նաև մասնավոր դպրոց, մանկապարտեզ, իսկ Նախարարության կողմից ֆինանսավորման հաշվարկներում ներառվում են միայն պետական և համայնքային կազմակերպությունները։ 
ԿԳՄՍՆ դիրքորոշում։ Համաձայն «Հանրապետական մանկավարժահոգեբանական կենտրոն» ՊՈԱԿ-ի տնօրեն Ա. Սվաջյանի 31.10.2022թ  թիվ 605-Լ հրամանի՝ ՏՄԱԿ-ներին ամրակցված հանրակրթական և նախադպրոցական ուսումնական հաստատությունների ցանկում կատարվել են փոփոխություններ, (կցվում են), որն էլ հիմք է հանդիսացել Նախարարության կողմից իրականացված հաշվարկների համար, որպես բազային տվյալներ:
Հաշվեքննողի արձագանք։ Նախարարության կողմից ներկայացված պարզաբանումը բավարար չէ, քանի որ ինչպես հաշվեքննության արդյունքների հիման վրա կազմված արձանագրությունում, այնպես էլ Ընթացիկ եզրակացությունում արձանագրվածն առնչվում է հաշվեքննողի կողմից պահանջված, Նախարարության կողմից տրամադրված և ՀՄԿ պաշտոնական կայքում հրապարակված ՏՄԱԿ-ների սպասարկման տարածքներում գործող դպրոցների և ՆՈՒՀ-ների թվերի միջև առկա տարբերություններին։ ՀՄԿ պաշտոնական կայքի տվյալներն ըստ էության կրկնում են (բովանդակությամբ նույնն են) «Հանրապետական մանկավարժահոգեբանական կենտրոն» ՊՈԱԿ-ի տնօրեն Ա. Սվաջյանի 31.10.2022թ  թիվ 605-Լ հրամանի բովանդակությունը։
6) Համաձայն ՏՄԱԿ-ների կողմից հաստատված և Նախարարություն ներկայացված նախահաշիվների՝ ընդհանուր աշխատավարձի ֆոնդը կազմել է 2,248.399.1 հազ. դրամ: Տարեկան ֆինանսավորման չափի հաշվարկման համար աշխատակիցները տարանջատվում են երկու մասնագիտական խմբերի. մանկավարժահոգեբանական անձնակազմ՝ 812 և ոչ մանկավարժահոգեբանական անձնակազմ՝ 308 հաստիքային միավոր: 

Մանկավարժահոգեբանական անձնակազմի աշխատավարձի ֆոնդը և հաստիքային միավորների թիվը հաշվարկվում է համաձայն ՀՀ կառավարության 22.09.2016թ. Տարածքային մանկավարժահոգեբանական աջակցության կենտրոնների գործունեության ֆինանսավորման կարգը հաստատելու մասին թիվ 968-Ն որոշմամբ հաստատված ֆինանսավորման կարգի 4-րդ կետով սահմանված բանաձևի (ՄԱԱՖ=(Դթ*ԱՄթգ+ՄԱՆդ)*ՄԱԱ*12)։ Հաստքիային միավորների թիվը վերը նշված բանաձևով հաշվարկելու պարագայում՝ Սիսիանի, Գորիսի, Կապանի, Սպիտակի, Վանաձորի, Ստեփանավանի, Երևանի թիվ 1, Երևանի թիվ 2, Երևանի թիվ 3, Երևանի թիվ 4, ՏՄԱԿ-ների դեպքում հաստիքացուցակներով հաստատված հաստիքային միավորների թիվը միմյանցից էականորեն տարբերվում են։ Օրինակ՝ Վանաձորի ՏՄԱԿ-ի համար պետք է հաշվարկվեր 60,25 հաստիքային միավոր, սակայն հաստիքացուցակով հաստատվել և Նախարարություն է ներկայացվել 81,5, Երևանի թիվ 2 ՏՄԱԿ-ի համար ըստ նորմատիվի հաշվարկվել է 69,6, սակայն հաստիքացուցակով հաստատվել և Նախարարության է ներկայացվել 56 հաստիքային միավոր։
Կենտրոնները, կախված աշակերտների և սաների թվից, դասակարգվում են փոքր, միջին և մեծ, ինչպես նաև դպրոցների և նախակրթարանների թվից կախված վերջիններիս ֆինանսավորման համար օգտագործվող հաշվարկի բանաձևերում կիրառվում են տարբեր գործակիցներ: Արդյունքում, ՆՈՒՀ սաների թիվը հաշվարկներում ներառելու դեպքում ՏՄԱԿ-ները ստանում են տարբեր չափի ֆինանսավորում։ Օրինակ՝

· մանկավարժահոգեբանական անձնակազմի աշխատավարձի տարեկան ֆոնդը՝ համաձայն Սիսիանի, Գորիսի, Կապանի, Սպիտակի, Վանաձորի, Ստեփանավանի, Երևանի թիվ 1, Երևանի թիվ 2, Երևանի թիվ 3, Երևանի թիվ 4 ՏՄԱԿ-ների հաստատված հաստիքացուցակների, կազմել է 966,522.8 հազ. դրամ, այն դեպքում, երբ կարգով սահմանված մեթոդաբանությամբ հաշվարկի դեպքում տարեկան ֆոնդը կկազմեր 1,037,509.2 հազ. դրամ, կամ տարբերությունը՝ 70,986․4 հազ. դրամ։ Սակայն, եթե հաշվի առնենք այն, որ բոլոր վերը նշված ՏՄԱԿ-ների համար ՀՀ կառավարության 22.09.2016թ. որոշմամբ սահմանված նորմատիվով հաշվարկված գումարի համեմատ հաստիքացուցակով պլանավորվել է պակաս գումար, իսկ Վանաձորի ՏՄԱԿ-ի դեպքում՝ ընդհակառակը, հաստիքացուցակի հիման վրա կատարված հաշվարկից հաստատվել է 47,789,5 հազ. դրամ ավելի գումար՝ նորմատիվով հաշվարկվող գումարի համեմատ, ապա տարբերությունը կկազմի 166,565․4 հազ. դրամ։
· Սիսիանի ՏՄԱԿ-ի սպասարկման տարածքներում սովորողների թիվը կազմում է 3668, իսկ 2023թ. սկսած աշխատավարձի ֆոնդի հաշվարկի բանաձևում ներառվել է սպասարկման տարածքում սովորող 1016 սաների թիվը, արդյունքում ՏՄԱԿ-ի սպասարկման տարածքում երեխաների թիվը աճել է 28%-ով, իսկ մանկավարժահոգեբանական անձնակազմի աշխատավարձի ֆոնդը աճել է ընդամենը 8%-ով։ Երևանի թիվ 2 ՏՄԱԿ-ի սպասարկման տարածքում սովորում է թվով՝ 32214 աշակերտ և 2023թ. սկսած աշխատավարձի ֆոնդի հաշվարկի բանաձևում ներառվել է սպասարկման տարածքում սովորող 6900 սաների թիվը, արդյունքում ՏՄԱԿ-ի սպասարկման տարածքում սովորող երեխաների թիվը աճել է 21,4%-ով, իսկ մանկավարժահոգեբանական անձնակազմի աշխատավարձի ֆոնդը՝ 50%-ով: Վանաձորի ՏՄԱԿ-ի սպասարկման տարածքում սովորում է 20,172 աշակերտ և 2023թ. սկսած աշխատավարձի ֆոնդի հաշվարկի բանաձևում ներառվել է սպասարկման տարածքում սովորող 3471 սաների թիվը, փաստացի ՏՄԱԿ-ի սպասարկման տարածքում սովորող երեխաների թիվն աճել է 17,2%, սակայն մանկավարժահոգեբանական անձնակազմի աշխատավարձի ֆոնդը աճել է ընդամենը՝ 2,1%-ով։ 
· ՏՄԱԿ-ների սպասարկման տարածքում սովորող մեկ երեխայի համար հաշվարկված ֆինանսավորման գումարի միջին չափը մանկավարժահոգեբանական անձնակազմի աշխատավարձի ֆոնդի նկատմամբ խիստ տարբեր է, օրինակ՝ Սիսիանի ՏՄԱԿ-ի սպասարկման տարածքում սովորող մեկ երեխայի համար հաշվարկվում է 11,517 դրամ, Վանաձորի ՏՄԱԿ-ի սպասարկման տարածքում՝ 5,566 դրամ, Սպիտակի ՏՄԱԿ-ի սպասարկման տարածքում՝ 10,553 դրամ, իսկ Երևանի թիվ 2 ՏՄԱԿ-ի սպասարկման տարածքում՝ 3,886 դրամ։ 
· Մեկ մանկավարժի հաշվարկով ՏՄԱԿ-ի սպասարկման տարածքում սովորող երեխաների միջին թվերը խիստ անհամաչափ են բաշխված, օրինակ՝

· ըստ Սպիտակի ՏՄԱԿ-ի կողմից հաստատված հաստիքացուցակի՝ մանկավարժահոգեբանական անձնակազմի հաստիքները սահմանված են 22  միավոր, իսկ սպասարկման տարածքում սովորողների թիվը` 5184 (մեկ մանկավարժի հաշվարկով 229 երեխա), 
· Կապանի ՏՄԱԿ-ի կողմից հաստատված հաստիքացուցակի համաձայն մանկավարժահոգեբանական անձնակազմի հաստիքները սահմանված են 38  միավոր, իսկ սպասարկման տարածքում սովորողների թիվը` 15,515 (մեկ մանկավարժի հաշվարկով 408 երեխա), 
· Գորիսի ՏՄԱԿ-ի կողմից հաստատված հաստիքացուցակի համաձայն մանկավարժահոգեբանական անձնակազմի հաստիքները սահմանված են 26 միավոր, իսկ սպասարկման տարածքում սովորողների թիվը` 6897 (մեկ մանկավարժի հաշվարկով 257 երեխա), 
· Երևանի թիվ 2 ՏՄԱԿ-ի կողմից հաստատված հաստիքացուցակի համաձայն մանկավարժահոգեբանական անձնակազմի հաստիքները սահմանված են 56  միավոր, իսկ սպասարկման տարածքում սովորողների թիվը` 39,114 (մեկ մանկավարժի հաշվարկով 698 երեխա)։

ԿԳՄՍՆ դիրքորոշում (1)։  Հաշվարկները իրականացվել են համաձայն ՀՀ կառավարության 22.09.2016թ. Տարածքային մանկավարժահոգեբանական աջակցության կենտրոնների գործունեության ֆինանսավորման կարգը հաստատելու մասին թիվ 968-Ն որոշմամբ հաստատված ֆինանսավորման կարգի համապատասխան, իսկ  կազմակերպությունները համաձայն ՊՈԱԿ-ների մասին օրենքի 17-րդ հոդվածին ինքնուրույն են կազմում հաստիքացուցակներ: Գործող իրավակարգավորումներով՝ ֆինանսավորման համար հիմք հանդիսացող նորմատիվների և հաստիքացուցակի համապատասխանության պահանջ առկա չէ։

Հաշվեքննողի արձագանք (1)։ ՀՀ կառավարության 22.09.2016թ. Տարածքային մանկավարժահոգեբանական աջակցության կենտրոնների գործունեության ֆինանսավորման կարգը հաստատելու մասին թիվ 968-Ն որոշման 5-րդ կետով հստակ սահմանված է կենտրոնի ոչ մանկավարժահոգեբանական անձնակազմի աշխատավարձի ֆոնդը, հաստիքային միավորների թիվը և ամսական աշխատավարձի մեծությունը։ Իսկ մանկավարժահոգեբանական անձնակազմի ընդհանուր հաստիքային միավորների թիվը սահմանվում է նույն որոշման 4 կետի բանաձով (Դթ*ԱՄթգ+ՄԱՆդ)։
ԿԳՄՍՆ դիրքորոշում (2):  Վանաձորի ՏՄԱԿ-ի հաշվարկը կատարվում է հաշվի առնելով Ալավերդիում գործող մասնաճյուղը, ինչը հաշվեքննողի կողմից հաշվի չի առնվել:

Հաշվեքննողի արձագանք (2): Հաշվեքննողը հիմք է ընդունել Նախարարության կողմից տրամադրված տվյալները, որոնց հիման վրա կատարել է հաշվարկներ։ Ինչ վերաբերում է Վանաձորի ՏՄԱԿ-ին, ապա Ալավերդիում գործող մասնաճյուղի սպասարակման տարածքի դպրոցների, ՆՈՒՀ-ների, աշակերտների և սաների թիվը ևս ներառվել են հաշվարկներում, իսկ հաստիքային միավորների վերաբերյալ տվյալներն ամբողջական չեն տրամադրվել։ 
ԿԳՄՍՆ դիրքորոշում (3):  ՏՄԱԿ-ների ֆինանսավորումն իրականացվում է ՀՀ կառավարության 22.09.2016թ. Տարածքային մանկավարժահոգեբանական աջակցության կենտրոնների գործունեության ֆինանսավորման կարգը հաստատելու մասին թիվ 968-Ն որոշմամբ հաստատված ֆինանսավորման կարգի  համապատասխան, ըստ որի 1 մանկավարժի հաշվարկով սպասարկվում է  առավելագույնը 8 երեխա:

Հաշվեքննողի արձագանք (3)։ Հաշվեքննությունն իրականացնող խումբը հաշվարկներն իրականացնելիս հիմք է ընդունել ՀՀ կառավարության 22.09.2016թ. Տարածքային մանկավարժահոգեբանական աջակցության կենտրոնների գործունեության ֆինանսավորման կարգը հաստատելու մասին թիվ 968-Ն որոշումը, համաձայն որի՝ 1 մանկավարժի հաշվարկով սպասարկվող առավելագույն երեխաների թիվ սահմանված չէ։ Հետևաբար, դիրքորոշման մեջ նշված առավելագույն 8 երեխա թիվը լրացուցիչ պարզաբանման կարիք ունի։
Բարձրագույն և հետբուհական մասնագիտական կրթություն 
7) Բարձրագույն մասնագիտական կրթության գծով ուսանողական նպաստների տրամադրում միջոցառման հաշվեքննության շրջանակում Նախարարությունը չի տրամադրել անվճար համակարգի ուսանողների ուսման վարձի լրիվ փոխհատուցման չափի որոշման, հաշվարկման, փոխհատուցման ենթակա ծախսային բաղադրիչների որոշման, ուսումնական հաստատությունների դասախոսների աշխատավարձի ֆոնդի չափի որոշման և հաշվարկման, մեկ ուսանողի համար նախատեսված ծախսերի հաշվարկման համար հիմք հանդիսացող իրավական ակտերի, հիմնավորումների, անվճար համակարգի ուսանողների ուսման վարձի փոխհատուցման մեջ ներառված ուսումնական հաստատությունների պահպանման ծախսերի, դրանց հաշվարկման մեթոդաբանության, հիմք հանդիսացող իրավական փաստաթղթերի վերաբերյալ տեղեկատվությունը։ Վերը նշվածին նախատեսվում է անդրադառնալ Նախարարությունում 2023թ.  պետական բյուջեի վեց ամիսների հաշվեքննության ընթացքում։
8) Հաշվեքննությունն իրականացնող խմբի կողմից ուսումնասիրվել են 2022-2023թթ. ԲՈՒՀ-երի կողմից ներկայացված անվճար հիմունքներով սովորող ուսանողական համակազմի հաշվետվությունների տվյալները, որի արդյունքում արձանագրվել են տարբերություններ, որոնց մի մասը ներկայացված են աղյուսակ 2-ում։

Աղյուսակ 2
	Կամակերպության անվանում
	ֆինանսաբյուջետային վարչությունից ՀՊ-ին տրամադրված թիվ  (2023թ. հունվարի 1-ի դրությամբ)
	ԲՈւՀ-երի վարչության կողմից  ՀՊ-ին տրամադրված թիվ (2023թ. հունվարի 1-ի դրությամբ)

	Երևանի պետական համալսարան
	776
	739

	Հայաստանի ազգային պոլիտեխնիկական համալսարան
	695
	667

	Երևանի պետական տնտեսագիտական համալսարան
	173
	188

	Հայաստանի ազգային ագրարային համալսարան
	204
	90

	Խ. Աբովյանի անվան հայկական պետական մանկավարժական համալսարա
	182
	191


ԿԳՄՍՆ դիրքորոշում։ Հաշվեքննությունն իրականացնող խմբի անդամի պահանջով նախարարության բարձրագույն և հետբուհական մասնագիտական կրթության վարչության կողմից տրամադրվել են  ԲՈՒՀ-երի կողմից նախարարություն ներկայացրած հաշվետվությունների փաստացի ընդունված ուսանողների թվաքանակները, ինչպես նաև 2022-2023թթ. ուսումնական տարվա ընդունվածների ԳԹԿ կայքում տեղադրված տվյալները: Նախարարության կողմից հաշվարկների հիմքում  ընկած են ԲՈՒՀ–երի  կողմից ներկայացված հաշվետվության տվյալները: Հաշվեքննողը համադրել է ԲՈՒՀ-երի կողմից նախարարություն ներկայացրած հաշվետվությունների փաստացի ընդունված ուսանողների թվաքանակը 2022-2023թթ. ուսումնական տարվա ընդունվածների ԳԹԿ կայքում տեղադրված տվյալների հետ, ինչի անհամադրելիության վերաբերյալ արդեն իսկ տրվել է մանրամասն վերլուծություն:

Բացի այդ, բակալավրի ու անընդհատ և ինտեգրացված կրթական աստիճանում, մագիստրատուրայում և ասպիրանտուրայում անվճար ուսուցման տեղերը հաստատվում են համապատասխան կառավարության որոշումներով, ընդ որում բակալավրի ու անընդհատ և ինտեգրացված կրթական աստիճանում և մագիստրատուրայում բացի ըստ բուհերի և մասնագիտությունների հատկացված տեղերից, նախատեսված են նաև ընդունելության պահուստային տեղեր:

Ըստ անհրաժեշտության պահուստային տեղերի բաշխման համար հիմք են հանդիսանում մրցույթի արդյունքները, ինչպես նաև ուսումնական հաստատությունների կամ գերատեսչությունների ներկայացրած հայտերը:

Բակալավրի ու անընդհատ և ինտեգրացված կրթական աստիճանի ընդունելության ժամանակ պահուստային տեղերը բաշխվում են Հանրապետական ընդունող հանձնաժողովի որոշմամբ, իսկ մագիստրատուրայում՝ պահուստային տեղերի բաշխումն իրականացնում է Կրթության, գիտության, մշակույթի և սպորտի նախարարությունը:

Հաշվեքննողի արձագանք։ Ինչպես Նախարարությանը ներկայացված արձանագրությունում, այնպես էլ Ընթացիկ եզրակացությունում, հաշվեքննողի կողմից ԳԹԿ-ին ընդհանրապես անդրադարձ չկա, ԳԹԿ կայքում տեղադրված տվյալների հետ համադրման վերաբերյալ որևԷ վերլուծություն առկա չէ։ Արձանագրվածը վերաբերում է ԲՈՒՀ-երի կողմից ներկայացված տվյալների և Նախարարության կողմից հաշվարկներում հիմք ընդունված ցուցանիշների անհամապատասխանությանը։ Ինչ վերաբերում է դիրքորոշման երկրորդ մասին, ապա այն արձանագրվածի հետ որևէ առնչություն չունի։ 
 Աջակցություն երիտասարդ ընտանիքներին

9) Աջակցություն երիտասարդ ընտանիքներին միջոցառման նպատակն է համաֆինանսավորել «Երիտասարդ ընտանիքներին մատչելի բնակարաններ» պետական նպատակային ծրագիրը։ Միջոցառման շահառուներ են հանդիսանում ՀՀ կառավարության 29․01․2010թ․ «Երիտասարդ ընտանիքներին մատչելի բնակարաններ» նպատակային ծրագիրը հաստատելու մասին թիվ 98-Ն որոշմամբ սահմանված երիտասարդ ընտանիքները։ Միջոցառումն իրականացնելու համար Նախարարության և «Բնակարան երիտասարդներին» վերաֆինանսավորում իրականացնող վարկային կազմակերպություն փակ բաժնետիրական ընկերության միջև կնքվել է Դրամաշնորհ տրամադրելու մասին պայմանագիր, համաձայն որի 2023թ. ՀՀ պետական բյուջեով հատկացվող պետական աջակցության առավելագույն չափը կազմել է 2,064,900․0 հազ․ դրամ, որից 1-ին եռամսյակում՝ 516,225․0 հազ․ դրամ։ Աջակցություն երիտասարդ ընտանիքներին միջոցառումից օգտվող սուբսիդավորվող ընտանիքների թիվը համաձայն ՀՀ կառավարության «ՀՀ 2023թ պետական բյուջեի կատարումն ապահովող միջոցառումների մասին» թիվ 2111-Ն որոշման հավելված 9.1-ի կազմում է 7935, որից 1-ին եռամսյակում՝ 1983։

Ծրագրի շրջանակներում վերաֆինանսավորման ենթակա հիպոթեքային վարկերը պետք է բավարարեն «Բնակարան երիտասարդներին» ՎՎԿ ՓԲԸ կողմից սահմանված չափանիշներին, մասնավորապես՝ երկրորդային շուկայից ձեռք բերվող անշարժ գույքի գնահատված շուկայական արժեքը չի կարող գերազանցել 26,000․0 հազ․ դրամը, իսկ ձեռք բերման արժեքը 25,000․0 հազ․ դրամը: Վերը նշված արժեքները համեմատվում են ՀՀ վիճակագրական կոմիտեի կողմից վերջին հրապարակած անշարժ գույքի միջին գների հետ՝ հաշվի առնելով բնակարանի մակերեսը և գտնվելու վայրը, որը չի կարող գերազանցել 26,000․0 հազ․ դրամը։ Անշարժ գույքի միջին գների վերաբերյալ տեղեկատվությունը հասանելի է ՀՀ կադաստրի կոմիտեի պաշտոնական կայքում։ ՀՀ վիճակագրական կոմիտեն գները հրապարակում է բնակարանների 1քմ-ի համար և ձեռք բերվող անշարժ գույքի ընդհանուր արժեքը հաշվարկվում է 1քմ-ի արժեքը բազմապատկելով ձեռք բերվող անշարժ գույքի մակերեսով։ Անշարժ գուքի ընդհանուր մակերեսը հաշվարկվում է բնակելի հատվածի 100%-ի չափով, իսկ այլ շինությունների և ինքնակամ կառույցների՝ ավտոտնակ, անասնագոմ, և այլ կառույցների համար 20%-ի չափով, որը մասնավորապես գյուղական համայնքներում կարող է շատ մեծ մակերես ունենալ։ 

Հաշվի առնելով այն, որ ՀՀ վիճակագրական կոմիտեն տվյալները հրապարակում է միայն ըստ մարզի քաղաքների, Երևան քաղաքում ըստ համայնքների և գոտիավորման, իսկ խոշորացված գյուղական համայնքների և գյուղերի համար տվյալներ չի հրապարակում, այդ տարածքներում միջին շուկայական արժեք է ընդունվում կամ մարզի միջին արժեքը կամ համայնքի նույնանուն բնակավայրի քաղաքի միջին արժեքը։
 
Համայնքները, որոնցում առկա չեն նույնանուն քաղաքային համայնքներ, պետք է հաշվարկվի մարզի միջին ցուցանիշը, որն ավելի բարձր է ստացվում, քան հարևանությամբ գտնվող և նույնանուն քաղաքային բնակավայր ունեցող բնակավայրերի դեպքում։ Արդյունքում, շահառուն որոշ դեպքերում պայմանավորված ընդհանուր մակերեսի հաշվարկման մեթոդաբանության և շուկայական գների ոչ համարժեք գնահատմամբ գյուղական համայնքներում անշարժ գույք ձեռք բերելու հնարավորություն կարող է չունենալ։ 


Նույնանման իրավիճակ կարող է առաջանալ նաև Երևան քաղաքի և նրան հարակից մարզային համայնքների դեպքում, երբ հարևանությամբ գտնվող երկու համանման բնակելի անշարժ գույքերը, լինելով սահմանազատման տարբեր գոտիներում, կունենան իրարից էականորեն տարբերվող գնահատված շուկայական արժեքներ, քանի որ Երևանի վարչական տարածքում գտնվող անշարժ գույքը հաշվարկվում է Երևան քաղաքի վարչական շրջանի միջին շուկայական արժեքով, իսկ հարևան համայնքում գտնվող անշարժ գույքը՝ հարակից համայնքի միջին շուկայական արժեքով։   

ԿԳՄՍՆ դիրքորոշում։ Ընդունվել է ի գիտություն։ 
Նախնական մասնագիտական (արհեստագործական) և միջին մասնագիտական կրթություն
 10) Նախարարության կողմից չի տրամադրվել Նախնական մասնագիտական (արհեստագործական) և միջին մասնագիտական կրթական հաստատությունների ղեկավար աշխատողների մանկավարժական, վարչատնտեսական, ուսումնաօժանդակ և սպասարկող անձնակազմի, ինչպես նաև վարպետների, այդ հաստատություններում սովորողների միջին տարեկան թվի հաշվարկման, բյուջեների պլանավորման և հաշվարկման մեխանիզմների վերաբերյալ իրավական ակտերը, ինչպես նաև ֆինանսավորման գործակիցները և նորմատիվները։ Նախարարության կողմից չի տրամադրվել նաև որևէ իրավական ակտ, որը կսահմաներ ուսանողական նպաստ ստացող ուսանողների թվի որպես ելակետ կիրառման ամսաթիվը։ Վերը նշվածին նախատեսվում է անդրադառնալ Նախարարությունում 2023թ. պետական բյուջեի վեց ամիսների հաշվեքննության ընթացքում։
Նախնական մասնագիտական (արհեստագործական) կրթության գծով ուսանողական նպաստների տրամադրում 

Արհեստագործական կրթություն 

11) Նախարարության և թվով 56 արհետագործական ուսումնական հաստատությունների միջև 2023թ. հունվարի 31-ին կնքված Պետության կողմից նախնական մասնագիտական (արհեստագործական) կրթության գծով ուսանողական նպաստների տրամադրման մասին պայմանագրերի համաձայն նպաստ ստացողների թիվը նախատեսվել է 5480 (առանց ընդունելության), իսկ ուսման վարձի լրիվ, կամ մասնակի փոխհատուցման միջոցառման շահառուներ չի նախատեսվել: Միջոցառման վրա կատարվող ծախսը կազմել է 1,984,465.5 հազ.դրամ։ Ուսանողական նպաստ ստացողների թիվը 2023թ. պետական բյուջեով նախատեսվածից պակաս է 2113-ով (7593-5480), իսկ միջոցառման վրա կատարվող ծախսը պակաս է 545,704.4 հազ.դրամով (2,530,169.9-1,984,465.5): 

Նախարարության կողմից ՀՀ ֆինանսների նախարարություն 2023թ. պետական բյուջեի առաջին եռամսյակի ելքային ծրագրերի և միջոցառումների գծով արդյունքային (կատարողական) ցուցանիշների կատարման վերաբերյալ ներկայացված հաշվետվությունում նպաստ ստացողների թիվը կազմել է 5472, իսկ միջոցառման վրա կատարվող ծախսը՝ 480,436.5 հազ.դրամ, կամ հաշվետվությամբ պետական բյուջեով ուսանողական նպաստ ստացողների թվից պակաս է 2121 (7953-5472)-ով, իսկ միջոցառման վրա կատարվող ծախսը պակաս է 295.8 հազ.դրամով (480,732.3-480,436.5): 
Միջին մասնագիտական կրթություն
12) Նախարարության և թվով 77 միջին մասնագիտական ուսումնական հաստատությունների միջև 2023թ. հունվարի 31-ին կնքված Պետության կողմից միջին մասնագիտական կրթության գծով ուսանողական նպաստի տրամադրման մասին պայմանագրերի համաձայն նպաստ ստացողների թիվը նախատեսվել է 15718, միջոցառման վրա կատարվող ծախսը՝ 5,578,242.8 հազ.դրամ, (առանց ընդունելության), իսկ ուսման վարձի լրիվ, կամ մասնակի փոխհատուցման միջոցառման շահառուների թիվը՝ 927, իսկ ծախսը՝ 55,975.4 հազ.դրամ, միջոցառման վրա կատարվող ծախսը կազմում է 5,634,218.2 հազ.դրամ (5,578,242.8+55,975.4), կամ ուսանողական նպաստ ստացողների թիվը 2023թ. պետական բյուջեով նախատեսվածից պակաս է 5068 ուսանողով (20786-15718), իսկ ուսման վարձի լրիվ, կամ մասնակի փոխհատուցման միջոցառման շահառուների թիվն ավելի է 827-ով (100-927): 
ՀՀ ֆինանսների նախարարություն ներկայացված 2023թ. առաջին եռամսյակի պետական բյուջեի ելքային ծրագրերի և միջոցառումների գծով արդյունքային (կատարողական) ցուցանիշների կատարման վերաբերյալ հաշվետվությունում սովորողների թիվը ներկայացվել է 15718, իսկ ուսման վարձի լրիվ, կամ մասնակի փոխհատուցման միջոցառման շահառուների թիվը՝ 927, միջոցառման վրա կատարվող ծախսը՝ 1,437,452.3 հազ.դրամ, կամ հաշվետվությունով պետական բյուջեով ուսանողական նպաստ ստացողների թվից պակաս է 5068-ով (20786-15718), իսկ ուսման վարձի լրիվ, կամ մասնակի փոխհատուցման միջոցառման շահառուների թիվն ավելի է 827-ով:
10. ՀԵՏՀՍԿՈՂԱԿԱՆ ԳՈՐԾԸՆԹԱՑ

Տեղեկատվություն հաշվեքննության առարկայի վերաբերյալ նախորդ ընթացիկ եզրակացությունում Հաշվեքննիչ պալատի կողմից ներկայացված առաջարկությունների կատարման ընթացքի մասին
	№
	Առաջարկություն
	Ընդունելի է/չէ
	Ընթացքը
	Հիմնավորումներ
(Տեղեկատվությունը տրամադրվել է 2023 թվականի մայիսի 29-ին՝ ԿԳՄՍ նախարարի գրությամբ)։

	1
	ՀՀ կառավարությանը՝

Հանձնարարել ՀՀ ֆինանսների, արդարադատության և ԿԳՄՍ նախարարություններին՝ քննարկել տարածքային մանկավարժահոգեբանական աջակցության կենտրոնների մանկավարժհոգեբանական  անձնակազմի միջին ամսական աշխատավարձի չափի՝ ՀՀ կառավարության 22.09.2016թ. թիվ 968-Ն որոշմամբ սահմանված ֆինանսավորման կարգի 4-րդ կետով սահմանված պահանջների անհամապատասխանության հետեւանքով առաջացած 349,773.9 հազ. դրամ ֆինանսական միջոցների տարբերության, ինչպես նաև կարգի 4-րդ կետի կիրառման վերաբերյալ ԿԳՄՍ նախարարության կողմից տրված պաշտոնական պարզաբանման վերաբերյալ հարցերը։
	Ընդունելի է
	Ընթացքում է
	Պաշտոնական պարզաբանման նպատակով մշակվել և ելից 01/17/12440-2023 գրությամբ ՀՀ  ֆինանսների նախարարություն է ներկայացվել ՀՀ կառավարության 2016թ. սեպտեմբերի 22-ի Տարածքային մանկավարժահոգեբանական աջակցության կենտրոնների գործունեության ֆինանսավորման կարգը հաստատելու մասին թիվ 968-Ն որոշմամբ հաստատված կարգի 4-րդ կետով սահմանված բանաձևում առկա նորմատիվների կիրառման վերաբերյալ պաշտոնական համատեղ պարզաբանման նախագիծը։

ՀՀ ֆինանսների նախարարության դիրքորոշումը ստանալուց հետո լրացուցիչ կտեղեկացվի գործընթացի ընթացքի վերաբերյալ 

	ՀՀ կրթության, գիտության, մշակույթի և սպորտի նախարարությանը

	1
	Աշխատանքի վարձատրության ֆոնդի և այլ տնտեսված միջոցների հաշվին կատարվող պարգևատրումները, բոլոր դեպքերում, ֆինանսական հաշվետվությունների արժանահավատությունն ապահովելու նպատակով, սահմանված կարգով վերաբաշխել և վճարումներն իրականացնել Պարգևատրումներ, դրամական խրախուսումներ և հատուկ վճարներ - 4112 հոդվածով:
	Ընդունելի չէ
	Կատարված չէ
	Նախարարությունն ի գիտություն է ընդունել ՀՀ հաշվեքննիչ պալատի կողմից ներկայացված տեղեկատվությունն այն մասին, որ ՀՀ ֆինանսների նախարարությունը թիվ 01/17-1/7944-2023 գրությամբ 2023թ. ապրիլի 21-ին Հաշվեքննիչ պալատին հայտնել է, որ նշված  հրամանում նախաձեռնում է մշակել փոփոխություններ՝ տարընկալումները բացառելու համար։

Նախարարությունը կշարունակի առաջնորդվել գործող իրավակարգավորումներով։

	2
	Միջոցներ ձեռնարկել կրթության ոլորտի ծախսերի հաշվարկային նորմատիվները, ինչպես նաև հանրապետական մանկավարժահոգեբանական կենտրոնների ֆինանսավորման կարգը համապատասխան իրավական ակտերով սահմանելու ուղղությամբ։
	Ընդունելի է
	Կատարված չէ
	Նախարարության համակարգման ոլորտին առնչվող իրավակարգավորումներին և  նորմատիվային դաշտին առնչվող իրավական ակտերի լավարկումն ու թարմացումը մշտապես գտնվում են ուշադրության կենտրոնում, ինչի մասին վկայում են վերջին տարիներին նախարարության կողմից մշակված և իրավաստեղծի կողմից ընդունված իրավական ակտերի թվի զգալի աճը (նախորդ տարիների նկատմամբ՝ անգամներ)։ 

Հաշվեքննողի կողմից նշված կրթության ոլորտի ծախսերի հաշվարկային նորմատիվների զգալի մասն արդեն հաստատված է, որոշներն էլ գտնվում են մշակման կամ քննարկման փուլում (նույնը վերաբերելի է նաև մանկավարժահոգեբանական կենտրոնների ֆինանսավորման կարգին)։


9․ ԱՌԱՋԱՐԿՈՒԹՅՈՒՆՆԵՐ

ՀՀ կրթության, գիտության, մշակույթի և սպորտի նախարարությանը միջոցներ ձեռնարկել՝

1. կրթության ոլորտի ծախսերի հաշվարկային նորմատիվները ՀՀ կառավարության համապատասխան որոշմամբ սահմանելու ուղղությամբ,
2. հանրապետական մանկավարժահոգեբանական կենտրոնի ֆինանսավորման կարգը համապատասխան իրավական ակտով սահմանելու ուղղությամբ։

«Հաշվեքննիչ պալատի մա​սին» ՀՀ օրենքի 38-րդ հոդվածի 4-րդ մասով սահմանված պահանջի համապատասխան՝ Ծրագրային կետում նշված հաշվեքննության օբյեկտի ղեկավարը պարտավոր է մեկամսյա ժամկետում հաշվեքննիչ պալատին տրամադրել ընթացիկ եզրակացությունում արձանագրված անհամապատասխանությունների, խեղաթյուրումների վերացման, առաջարկությունների իրականացման և ընթացիկ եզրակացությանը վերաբերող այլ գրավոր տեղեկատվություն:

� Նվազագույն շահավետ գինը տնտեսապես հիմնավորված այն նվազագույն գինն է, որով պետության գնային կարգավորման բացակայության դեպքում կազմակերպության կողմից կարտադրվեր, կարտահանվեր կամ կներմուծվեր տվյալ ապրանքը, կկատարվեր տվյալ աշխատանքը կամ կմատուցվեր տվյալ ծառայությունը:





ՀՀ ՀաշվեքննԻՉ ՊԱԼԱՏԻ Ընթացիկ եզրակացություն | 2023


